
PWYLLGOR LLYWODRAETH LEOL A THAI

CYMHORTHDAL CYFRIFON REFENIW TAI (HRAS) 2002-03

Pwrpas

1. Mae’r papur hwn yn hysbysu’r Pwyllgor am yr hyn y bydd gofyn iddo benderfynu arno yng 
nghyswllt y Cymhorthdal Cyfrifon Refeniw Tai (HRAS) ar gyfer tai cyngor yn 2002-03.

Argymhelliad

2. Gofynnir i’r Pwyllgor nodi’r prif argymhelliad i ymgynghori ag awdurdodau lleol ynghylch 
cynnydd canllaw o 3.5% mewn rhenti at ddiben y cymhorthdal HRA ar gyfer 2002-03.

Amseriad

3. Bydd gofyn ymgynghori yn o fuan ar sut y bydd y Cymhorthdal Cyfrifon Refeniw Tai yn 
gweithio yn 2002-03 er mwyn i awdurdodau lleol allu llunio’u cyllidebau a phennu’u rhenti o 
fewn y terfynau amser.

Cefndir

4. Cofnodir ar Gyfrifon Refeniw Tai (HRA) incwm a gwariant ar eitemau fel rhenti, rheolaeth a 
gwaith cynnal a chadw, cost benthyciadau ac ati mewn cysylltiad â stoc dai cynghorau. Mae 
awdurdodau yn seilio’u HRA ar ffigurau gwirioneddol, nid ar ffigurau ‘amcanol’ fel ag y gwna’r 
Cynulliad wrth gyfrif cymorthdaliadau. Gweler yn Atodiad 1 enghraifft o gyfrif ‘amcanol’ 
awdurdod wedi’i gymharu â’i gyfrif ‘gwirioneddol’.

5. Diben y cymhorthdal yw ysgwyddo unrhyw ddiffyg rhwng incwm a gwariant yng nghyfrif 
‘amcanol’ yr awdurdod. Wrth amcangyfrif maint y cymhorthdal blynyddol, mae’n rhaid 
rhagdybio rhai ffactorau. Y pwysicaf o’r rhain yw lefelau’r rhenti canllaw a lwfansau rheoli a 
chynnal a chadw. O ran y cyntaf, mae’r Trysorlys wedi cynghori y dylid rhagdybio cynnydd 
canllaw o 3.5% yn y rhenti dros y flwyddyn ariannol i ddod. Mae’r rhagdybiaeth ar gyfer rheoli a 
chynnal a chadw yn seiliedig ar fodel ystadegol cymhleth y mae’r Trysorlys yn cytuno arno bob 
blwyddyn.

6. Mae gofyn penderfynu a ddylid rhoi blaenoriaeth i gynyddu’r adnoddau sydd ar gael i 
awdurdodau lleol ar gyfer rheoli a chynnal a chadw ynteu gostwng lefel y cynnydd canllaw yn y 



rhenti. Y bwriad yw cadw’r cynnydd canllaw at y 3.5% a bennwyd gan y Trysorlys a thrwy 
hynny galluogi awdurdodau i wario ar drwsio a gwella’u stoc dai. Gwnaed y penderfyniad hwn 
gan wybod cynddrwg yw cyflwr stoc dai awdurdodau lleol yng Nghymru a’r buddsoddiad sydd 
ei angen ynddi i’w chodi i safon dderbyniol.

7. Disgwylir y bydd rhenti’n cynyddu tua 3.5% flwyddyn nesaf. Mae dewis gan y Cynulliad, fodd 
bynnag, i fynnu cynnydd canllaw a all fod yn fwy neu’n llai na 3.5%. Os pennir rhent canllaw 
sydd lai na 3.5%, bydd gan awdurdodau lleol lai o arian ar gyfer rheoli a chynnal a chadw, 
oherwydd y Trysorlys sy’n penderfynu maint y gyllideb gymorthdaliadau ac ni chaniateir gwario 
mwy na’r hyn a roddir ynddi. Byddai pennu lefel dros neu o dan y 3.5% yn golygu cynnydd neu 
ostyngiad cyfatebol yn y lwfans rheoli a chynnal a chadw ar gyfer 2002-03 (ar ôl cyfrif effaith 
ad-daliadau rhenti). Yn ogystal, os bydd y rhent canllaw yn fwy na 3.5%, bydd yn rhaid i’r 
Cynulliad gael hyd i arian i dalu cost yr ad-daliadau rhent o ffynonellau eraill. 

Cydymffurfiaeth

8. Mae’r pwerau perthnasol i bennu’r rheolau ar gyfer cyfrif y cymhorthdal HRA a’r fframwaith 
ar gyfer gwneud penderfyniadau a chyfarwyddiadau wedi’u trosglwyddo i’r Cynulliad ac fe’u 
rhestrir yn Neddf Llywodraeth Leol a Thai 1989:

Mae Adran 80 yn ymdrin â chyfrif cymhorthdal HRA

Mae Adran 87 yn ymdrin â’r fframwaith ar gyfer gwneud penderfyniadau a 
chyfarwyddiadau.

9. Mae’r pwerau hyn wedi’u dirprwyo i Weinidog y Cynulliad. Nid oes materion yn ymwneud â 
rheoleidd-dra ac uniondeb. Mae Swyddfa Cydymffurfio’r Cynulliad yn fodlon.

Goblygiadau Ariannol

10. Gwariant a Reolir yn Flynyddol yw HRAS. Ni ellir defnyddio unrhyw arian sydd heb ei wario 
i gynyddu Terfyn Gwariant Adrannol y Cynulliad. Pennir rhenti canllaw a lwfansau rheoli a 
chynnal a chadw fel ag i sicrhau bod gwariant yn cael ei gadw o fewn y terfynau a bennir gan y 
Trysorlys. Ymgynghorwyd â’r Is-adran Cynllunio Ariannol am y mater hwn a gwelwyd nad oes 
goblygiadau ariannol i’r Cynulliad. Mae’r Gyfarwyddiaeth Dai yn cydsynio â’r cynnydd rhent 
canllaw a argymhellir o 3.5%.

 

 

 



Man cyswllt: Is-adran Cyllid Llywodraeth Leol – Howard James, Hydref 2001 

 

Atodiad 1

HRA: CYMHARU CYFRIF ‘AMCANOL’ Â CHYFRIF GWIRIONEDDOL

 

Enghraifft

  Gwirioneddol 
ALlau

£m

 Amcanol 
Cynulliad 

£m

Incwm:     

Rhenti  8.7  8.8

Codi am Wasanaethau  0.4  0

Cyfanswm Incwm (A) 9.1  8.8

Gwariant:     

Rheoli a Chynnal a Chadw  4.2  4.6

Codi am Wasanaethau  0.4  0

Cost Benthyciadau  1.9  1.8

Cyfanswm Gwariant (B) 6.5  6.4

     

Gwarged cyn ad-dalu rhenti (A - B) 2.6  2.4



Ad-dalu rhenti (Budd-dal Tai)  -5.8  -5.8

Is-gyfanswm  -3.2  -3.4

     

HRAS a delir  3.4  3.4

     

Cyfanswm y gwarged  0.2  0

 

Nodyn: Mae’r HRA Amcanol wastad yn gyfwerth â ‘dim’ am mai’r HRAS yw ffigur balans

